
LEHEN IL-MALTI 

• Mewg 
Simone Azzopardi 

Kull darba li nżilna sax-xatt 
il-mewġ ta' ħsebijietna 
tfarrak rnifluġ 
ma' xifer il-blat. 

U għajjiena rqadna 
mgħottija bid-dlam 
sakemm kixifna 
il-Iampier tas-sajjied. 

U malli l-imqadef 
tbillew fl-ilma 
reġa' tħarrek 
il-mewġ ta' ħsebijietna. 

Illejla, jekk trid ... 

mejla ninżlu fejn il-baħar, 
jekk trid, 
u ngħoddu l-kwiekeb. 

Adrian Grima 

mejla, 
jekk il-fwieħa tal-baħar issakkama, 
nitilgħu rnax-xefaq 
u noqogħdu nixxiegħIu mal-mewġ. 

mejla, 
jekk i1-qarnar jinkixef biżżejjed, 
nistgħu nilagħbu bil-kuluri f'wiċċ l-ilma, 
u niġbruhom wieħed wieħed, 
u n1aħalħuhom, 
u nerġgħu nitilquhom f'salt. 

U jekk ma jkunx sar il-ħin, 
u x-xemx ma tkunx tielgħa faċċata, 
tista' trnidd rasek fuqi jekk trid, 
u nżommok f'idejja, 
u xagħrek inxarrbu fuq sidri, 
u nbandIek fuq l-ilma 
jekk trid. 

